
 klix.ba

U Mostaru uhapšen muškarac iz Brčkog zbog
krijumčarenja ljudi s Kosova
Mostarska policija je prilikom kontrole saobraćaja uhapsila muškarca iz Brčkog koji je prevozio četiri osobe s Kosova zbog
osnovane sumnjiči za krivično djelo trgovine ljudima.

Kako navode iz MUP-a HNK noćas petnaest inuta nakon ponoći na području PS Mostar Sjever vozač vozila Fiat Stilo nije
se zaustavio prilikom zaustavljanja policije, već je nastavio voziti prema gradu.

"Patrola policije PS Mostar Centar zaustavila je navedeno vozilo u SRC Midhat Hujdur Hujka, nakon čega je vozač pokušao
pobjeći, ali je uhvaćen. Radi se o D.M. (1976) iz Brčkog, a u vozilu su se nalazile još četiri osobe, koje su državljani Kosova
A.K., K.L., T.B. i I.A. Zbog osnovane sumnje da se radi o djelu trgovine ljudima isti su zadržani u prostorijama Policijske
stanice, a vozilo je izuzeto", navode iz MUP-a HNK.

Nakon istražnih radnji koje provodi mostarska policija bit će poznato više detalja o ovom slučaju.

klix.ba, 11.2.2022.

U BiH 1.338 novozaraženih, preminulo 46 osoba
U Bosni i Hercegovini je registrovano 1.338 osoba pozitivnih na koronavirus, od 3.310 obrađenih testova. Preminulo je 46
osoba, podaci su entitetskih ustanova za javno zdravstvo i Vlade Brčko distrikta.

Poređenja radi, u Bosni i Hercegovini su jučer, 10. februara, registrovane 1.313 osoba pozitivnih na koronavirus, od 3.525
obrađenih testova. Preminulo je 39 osoba.

Federacija Bosne i Hercegovine

U Federaciji Bosne i Hercegovine je registrovano 1.066 osoba pozitivnih na koronavirus, od 2.502 obrađena testa. Preminulo
je 26 osoba.

Od početka pandemije je registrovana 238.591 osoba koja je bila pozitivna na koronavirus, od 1.180.606 obrađenih testova.

Ukupno su preminule 8.344 osobe, podaci su Zavoda za javno zdravstvo Federacije Bosne i Hercegovine.

Republika Srpska

U Republici Srpskoj su registrovane 252 osobe pozitivne na koronavirus, od 707 obrađenih testova. Preminulo je 18 osoba.

Od početka pandemije je registrovano 109.885 osoba koje su bile pozitivne na koronavirus, od 408.505 obrađenih testova.

Ukupno su preminule 6.123 osobe, podaci su Instituta za javno zdravstvo Republike Srpske.

Brčko distrikt

U Brčko distriktu je registrovano 20 osoba pozitivnih na koronavirus, od 101 obrađenog testa. Preminule su dvije osobe.

Od početka pandemije je registrovano 14.051 osoba koja je bila pozitivna na koronavirus, od 76.556 obrađenih testova.

Ukupno je preminulo 517 osoba, podaci su Vlade Brčko distrikta.

klix.ba, 11.2.2022.

Koronavirus u BIH

49 preminulih

u 24 sata

COVID

MOSTAR - U presjeku epidemiološke
situacije u Federaciji BiH za petak, 1 1 .
veljače 2022., Zavod za javno zdravstvo
FBiH objavio je da su prijavljeni rezultati
testiranja ukupno 2.502 laboratorijska
uzorka, od čega ih je 1.066 bilo pozitivno

na SARS-CoV-2. Uz napomenu da su

novi slučajevi zaraze registrirani su u

svim županijama, Zavod dodaje i da je

prijavljeno 26 smrtnih ishoda, čime je

ukupan broj smrtnih ishoda na području
FBiH dosegnuo 8.344. Do sada je testira-

no ukupno 1,180.606 uzoraka, a SARS-
CoV-2 je potvrđen kod 238.591 osobe.

U Brčko Distriktu BiH u petak je prijav-

ljeno 20 novih slučajeva zaraze, od poslje-
dica koje su preminule dvije osobe.

Od posljednjeg izvješća o epidemiološkoj

situaciji u RS-u, testirana su 702 labora-

torijska uzorka, a virus korona potvrđen
je kod 252 osobe. U promatranom je raz-

doblju Institutu RS-a za javno zdravstvo

prijavljeno i 18 smrtnih ishoda. Do sada

je u RS-u potvrđeno ukupno 109.885
slučaja zaraze virusom korona, preminule
su ukupno 6.123 osobe kod kojih je potvr-

đen test na virus korona, dok je od počet-
ka pandemije testirano ukupno 408.505
osoba. Prema podacima od petka, u tom

je bh. entitetu bilo hospitalizirano ukupno

595 zaraženih osoba, od čega je njih 38
bilo na respiratorima.

Brčanska višečlana porodica dobila darove

Porodica Gavrić-Svitlica, koja

ima osmoro djece, prava na

dječiji dodatak će moći ostvariti

tek u oktobru, najavio je Milić

Predsjednik Skupštine Brčko distrikta Si-

niša Milić posjetio je zajedno s članovi-

ma brčanske Udruge za borbu protiv ne-
plodnosti “Beba više” višečlanu porodi-

cu Gavrić-Svitlica u Dubravicama kod

Brčkog i uručio joj skromne darove, javi-

la je Fena. Milić je podsjetio da je u ovo-
godišnjem budžetu distrikta za dječiji i

materinski dodatak i jednokratnu nov-
čanu pomoć za opremu za novorođenče

izdvojeno oko 11.500.000 KM, ali da pra-

va na dječiji dodatak ova porodica nije

uspjela ostvariti jer nije ispunila sve za-

konske uvjete za to.
"Obaveza nam je da promislimo kako

zakonska rješenja koja imamo u Brčkom

konkretno utiču na pomoć ovim porodi-

cama, jer samo zbog norme koja je pred-

vidjela da oba supružnika moraju imati

prijavljeno prebivalište na prostoru dis-

trikta oni nisu još ostvarili ta prava. Pra-

va na dječiji dodatak moći će ostvariti

tek u oktobru”, istaknuo je Milić.

Tatjana Svitlica, majka osmero djece,

kazala je da su ona i suprug Dragan Gavrić

planirali višečlanu obitelj, ali priznaje da

im otežavajuću okolnost u podizanju dje-

ce predstavljaju neredovna primanja.

